LA GUERNOUILLE QI VLET SE FÉRE AOSSI GRÔSSE COME UN BEU
Traduction d'une fable de Jean de la Fontaine.
Eune guernouille vût un beu

Qi li sembllit ben grôs ben grâs.
Lë, qi ne tet pâs pus grôsse q'un eu,

Voulut étr aossi grôsse come notr gâ.
O comencit a se bouziner a maitië

Crayant deveni grande assë :
— Compére le beu, je ses-ti grande a vûe tai ?
— Nenni, tu n'és pâs si grôsse come mai.

— Mmpf ! Qhi qe t'en sonjes du coup-la ?

— Je sonje qe tu te dones ben du ma.
— Mmmmpf ! Cete fai-ci j'e grôssi hardi, pari ?
— Cres-tu ? T'âs just grôssi un petit.
La guernouille enfllit, enfllit, enfllit
Si bel e si ben q'o nen cotit !
Du monde de méme, i n'n a bel-e-ben :
Cant ça les mene, cant ça les tient

En lieu de garder lous biqeries sans étr depensou 

I veulent avair la maitaerie e le tracteur itout

